
	క.	
శ్రీజన్మసదనరాజ

వా జికయసమాననయన రాజీవునకున్

రాజులకు దుగ్ధవారధి

రాజునకున్ కుమారకంపరాజున కెలమిన్.

షష్ఠ్యంతములలోనిది గావచ్చును. పెక్కులగు మాత్రుకలలొ నీపద్యము గానరాదు.



	 







	వ.	
అభ్యుదయపరంపరాభివృద్ధిగా నాయొనర్పంబూనిన హయలక్ష

ణవిలాసంబను కృతికి కథానిధానం బెట్టిదనిన నశ్వప్రశంసయు

నావర్తలక్షణంబును దశాక్షేత్రవిభాగంబును ప్రావేశప్రమా

ణంబును వయోజ్ఞానంబును వర్ణలక్షణంబును ఛాయాలక్షణంబును

గంధలక్షణంబును గతిలక్షణంబును సర్వలక్షణంబును పుండ్ర

లక్షణంబును సామాన్యదోష మహాదోష దోషతమప్రకారంబు

ను నుత్తమాశ్వలక్షణంబును విహీనలక్షణంబును చికిత్సయు లవణ

విధియు ఉకకవిధియు గడ్డికపణప్రకారంబును క్రమంబున జెప్పెద

నందు నశ్వప్రశంస యెట్టిదనిన.

అశ్వములకు సంబంధించిన వివిధములగు లక్షణముల చెప్పెనేని సూచించినాడు. సులభసాధ్యము.



	 







	ఉ.	
అంబుధివేష్టితావనియు తాజి జయంబు మహాయశఃప్రతా

పంబును నిత్యలక్ష్మియు సంసారసుఖంబుల నొందునందు ధ

ర్మంబును వైభవోదయ సమగ్రముదంబులు గల్లి యొప్పువా

హంబులు చాలగల్గు వసుధాధిపు డెప్పుడు నింద్రతుల్యుఁడై.

గుర్రము లధికముగా నేభూపాలునియొద్ద నుండునో యాభూపాలుఁడు చతుస్సముద్రముద్రికధరావలయంబు పరిపాలించుచు యశఃసాంద్రుడై లక్ష్మీయుతుఁడై సర్వసౌఖ్యంబుల నొందుచు అధికవైభవము గలవాఁ డగును.

		 ఈ పేజీలో చివరి మార్పు 7 సెప్టెంబరు 2022న 00:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

